
IXAKA HIL DA 
Bere adínarengatik beragatik ere, 

batasuna bildu bidé du Ixakak bere on-
dotik gu uztean. Tolosan ba zen jende-
rik! Eta denetarik ere ba zegoen. Ixaka 
ri azken agurra ematekotan denok bat. 
Santa Marla-ko eliza bete betea Tolo-
san joan den lehenean. 

Beste belaun baten azkeneko leku-
koa joan zaigu. Bere tesiak 1899 eta 
1903-an presentatuak (Arana-Goiri 
oraindik ere bizi zelarik, beraz) Ixaka 
hauxe zen aurren aurrenik: lehen-
lehenengo Euzko Alderdi Jeltzalearen 
lekukoa. Hastapenetako buruzaglak 
oro ezagutuak zituen, Sabino bera bar-
ne. Ezagutu bakarrik ez; EBB-ko Le-
hendakaria ere izan baitzen. 

Hau dela-ta, lau hilabete joan zaizki-
gu GARAIA-kooi, beti ere gaixo 
zegoela-ta, egin nahi genion elkarriz-
keta ezin prestaturik. Azkenean sekula 
ez da elkarrizketa hori egingo. «Kizkit-
za»k «ereintza» deitu zuen Alderdia-ren 
lehen-haro hartaz zerbait gehixeago 
jakin nahi genuen; eta onuragarri izan 
zitekeen denontzako. Orain azinezkoa 
da. 

Azpiazuk bere sermoian esan due-
nez «gizon ona» zen, zintzoa, prestua. 
Gutxi ez izanik ere, guk beste zerbait 
azpimarratu nahi dugu hemen. Ixaka 
euskaltzalea zen erraietaraino. Abertza-
lea bai, urte askotan Argentinan egon-
dua; hori guztia bai. Baina Ixaka-
rengan batera zetozen euskaltzalea eta 
abertzalea. Bi hitz hauek gauza bera zi-

ren Ixaka-rengan. Gero, zoritxarrez, 
urte askotan barrena, eta gaurtxe ere, 
batzurengan, gehiegirengan, ikusten 
ez dena. Oraindik ere abertzalea erda-
raz Izan baliteke bezala! 

Ixakak ikastolaren zimenduak jarri 
zituen hiru liburutan, guduaren ondo-
ren ere maiz erabiliak: ZENBAKIZTIA, 
matematika euskaraz, 1913-an argita-
ratua! XABIERTXO, horren maite izan-
dako liburua, 1925-an; eta MARTIN 
TXILIBITU, haurrentzako liburua ere, 
1931-koa. Bultzatzailea zinez Ixaka 
arlo honetan. 

Bultzatzailea ere euskal gramatika-
ren sailean: MANUAL DE CONVERSA
CIÓN (1908), DICCIONARIO VASCO-
CASTELLANO (1916). Geografiaz eta 
Kondairaz egin zituen liburuak alde 
batera utzita. 

Ixaka, noski, bere garaiko semea 
izan zen. Garbizalea izan zen. «Txa-
don», «txadontzai», «txindi» eta abar ez 
dirá eskas bere hiztegian. «Abendu»ari 
buruz ere «voz erderica» déla dio; eta 
«elgaro» proposatzen... 

Baina, garbizalea izanik ere, eta ur-
teen zerrenda ikustean ageri denez, 
Ixakak HASERATIK eraman zituen ba
tera hizkuntzaren eta aberriaren alde-
ko bi burrukak. Eta hauxe da Ixaka-
rengan nabarmen erazi behar dena. 
Ixakak zinez oihukatu zuen bere ekint-
zaren bitartez: Gora Euskadi euskaldu-
na! Egokikeriarik ez. Egiazki baizik. 

